
ARTICLE INFO ABSTRACT

Article history: The story of ashabul kahfi is one of the extraordinary stories
Received: Feb 2022 narrated in the Quran. The greatness of this story shows how
Accepted: May 2022 the seven young men of al-Kahfi were put to sleep for 309
Published: June 2022 years. The story of this young man was produced through
Keywords: several scientific writings and so on, especially involving
Material, spiritual, retorik, aspects of the Arabic language. However, the input from the
Ashabul Kahfi Arabic study still lacks that can still be covered such as

rhetorical techniques, physical and spiritual elements behind
this story of ashabul kahfi. Therefore, this study intends fo
analyze and describe the physical and spiritual elements in
the story through the rhetorical figures. This study mostly relies
on qualitative approach using the Quran as the main source.
The story of ashabul kahfi is identified through surah al-Kahfi
in verses 9 to 26. Each verse is seen for its enlightenment and
explanations related to interpretation. Next, it is followed with
physical and spiritual aspects are discussed based on the
discipline of Arabic rhetoric. It is found that there are physical
and spiritual elements in the relevant verses which can be
proved through nazm, isti'arah, al-taqdim wa al-ta'khir, al-
insya 'al-talabi, al-tankir , istifham and the selection of words.
In this regard, the elaboration of hysical and spiritual
elements are physical perfection and faith in life, self -
confidence in the fruth, physical strength of worship ritual
practices, strength of physical safety aspects and strength of
quality of life can be ftranslated into life together to be
fulfilled.

Corresponding Author:
mkaz@uitm.edu.my

Kisah ashabul kahfi merupakan salah satu daripada kisah-
kisah luar biasa yang dinukilkan dalam al-Quran. Kehebatan
kisah ini memperlihatkan bagaimana tujuh orang pemuda
al-Kahfi yang ditidurkan selama 309 tahun. Kisah pemuda ini
banyak dihasilkan menerusi beberapa ftulisan secara ilmiah
dan sebagainya, khususnya melibatkan aspek bahasa Arab.

Namun, input daripada pengkajian bahasa Arab tersebut
masih wujud kekurangan yang masih boleh dilengkapkan
aspek pengkagjian tersebut seperti teknik retorik, elemen
fizikal dan spiritual di sebalik kisah ashabul kahfi ini. Justeru,
kajian ini bertujuan menganalisis dan menghuraikan elemen
fizikal dan spiritual yang tersirat dalam kisah tersebut
menerusi figura retorika. Kajian ini kajian kualitatif berbentuk
tekstual dengan menjadikan al-Quran sumber premier
kajian. Kisah ashabul kahfi ini dikenalpasti menerusi surah al-
Kahfi dalam ayat 9 hingga 26. Setiap ayat itu dilihat
pencerahannya dan kupasan berkaitan menerusi tafsir.
Seterusnya, aspek fizikal dan spiritual  yang fersirat
dibincangkan berteraskan disiplin ilmu retorik Arab. Hasil
analisis mendapati terdapat elemen fizikal dan spiritual
dalam ayat-ayat yang bersangkut paut dan ia dapat
dibuktikan menerusi figura retorika seperti nazm, isti'arah, al-
tagdim wa al-ta’khir, al-insya’ al-talabi, al-tankir, istiftham dan
pemilihan perkataan. Kupasan terhadap elemen fizikal dan
spiritual yang terhasil ialah kesempurnaan fizikal dan iman
dalam kehidupan, keyakinan diri dalam kebenaran,
kekuatan fizikal terhadap amalan ritual ibadah, kekuatan
aspek keselamatan fizikal dan kekuatan kudaliti kehidupan
dapat diteriemahkan dalam kehidupan bersama untuk
dihayati.

©2022 UITM Press. All rights reserved.

1. Pengenalan

Kisah ashabul kahfi ialah satu daripada kisah-kisah termaktub dalam kitab suci al-Quran
yang menjadi perlembagaan kehidupan muslim. Kisah ini mengisahkan fujuh orang pemuda
beriman yang melarikan diri dan bersembunyi di sebuah gua demi menyelamatkan akidah
mereka. Kisah ini dapat diamati secara halus dalam al-Quran menerusi surah al-Kahfi bermula
ayat 9 hingga 26 yang mengisah keadaan mereka ditidurkan selama 309 tahun dalam gua.
Hakikatnya, peristiwa ini diklasifikasikan sebagai peristiwa agjaib yang membuktikan kebesaran
dan kekuasaan Allah fentang kehidupan serta kematian yang dibangkitkan semula. Justeru,
peristiwva keramat ini felah membuktikan bahawa mereka yang benar-benar beriman dan
mempertahankan akidah akan dipelihara oleh-Nya dalam apa jua keadaan sekalipun.
Seharusnya, kisah ini menjadi satu anjakan paradigma unftuk dihayati bersama dalam
mempertingkatkan mutu pengabdian dan keimanan kepada Allah.

2. Tinjauan Literatur

Perbincangan yang melibatkan surah al-Kahfi ini telah banyak dibahaskan daripada
pelbagai aspek perbahasan dan hal ini juga direalisasikan dalam bentuk penulisan-penulisan,
pengkajian dan seumpamanya. Berdasarkan perspektif balaghah atau retorik, dapat dilihat
beberapa kajian yang telah dibangkitkan oleh para imuan dan pengkagji berkisarkan kepada
surah al-Kahfi, khususnya kisah ashabul kahfi ini.

Al-Hasuni (2016) dalam kajiannya Alwan al-Badi’ fi Surah al-Kahfi Dirasah Balaghiyyah Tahliliyyah
membincangkan aspek keindahan gaya bahasa retorik dalam surah al-Kahfi.  Antara

perbincangan gaya bahasa yang menyentuh kisah ashabul kahfi ialah al-jinas menerusi ayat 14
dari surah al-Kahfi. Gaya bahasa ini dapat diperhatikan pada perkataan '@ (mereka bangun)
dan V3¢ (mereka berkata) dalam ayat tersebut yang menerangkan keadaan pemuda-pemuda
ashabul kahfi bangun dan berkata dengan penuh tetap pendirian. Gambaran ini menampilkan
keteguhan hati-hati mereka yang diikat kuat dengan tautan iman sehingga mereka berkata
bahawa tuhan kami ialah tuhan yang mencipta dan mentadbirkan langit dan bumi. Ungkapan
1548 (mereka bangun) dan 's& (mereka berkata) ini menunjukkan ia satu bentuk penegasan dan
peneguhan yang lahir dari diri pemuda-pemuda fersebut untuk mempertahankan akidah.
Rayyan et.al (2018) dalam kajiannya al-lI'jaz al-Qasasi fi Surah al-Kahfi menghuraikan i'jaz al-
Quran menerusi skop pengkisahan al-Quran yang berkait dengan kisah-kisah dalam surah al-
Kahfi. Menurutnya, kisah ashabul kahfi ialah contoh keimanan dalam diri yang telah dibuktikan
oleh al-Quran. Keimanan ini diukirkan pada kisah pemuda-pemuda ashabul kahfi yang beriman
dan mereka berlindung di sebuah gua lalu ditidurkan dalam tempoh yang lama tidak diketahui
oleh mereka sendiri. Justeru, kisah ini kisah gjaib yang menjadi tanda kekuasaan Allah. Tidurnya
pemuda-pemuda ini membawa kepada penghayatan untuk dihayati bersama tentang jangka
hayat kehidupan yang dilanjutkan dalom tempoh ratusan adalah mengikut kehendak dan
kekuasaan-Nya.

Dalam kajian yang berjudul Nilai-nilai Pendidikan Islam dalam Kisah Ashabul Kahfi, Rahmansyah
(2020) mengulas lebih lanjut tentang nilai-nilai pendidikan Islam yang fersirat di sebalik kisah
ashabul kahfi. Antara nilai yang dinyatakan dalam surah al-Kahfi ialah nilai akidah yang tertera
pada ayat 9. la berkaitan keimanan yang tidak berbelah bagi terhadop tanda-tanda
kekuasasan Allah yang mengutus para pemuda untuk mendiami gua. Ayat 10 pula menjelaskan
tentang para pemuda yang meminta perlindungan Allah dengan berdoa kepadaNya untuk
memohon rahmat dan petunjuk. Manakala, ayat 11 menerangkan keesaan Allah atas pemuda-
pemuda yang ditidurkan selama beratus tahun. Mereka ditidurkan tanpa makan dan minum,
tidak mendengar suara-suara yang ada di dalam gua atau di luar gua. Nilai seterusnya yang
dapat ditonjolkan ialah tawakal. Perkara ini dapat direnungkan pada ayat 10 yang
memperlihatkan usaha perjuangan para pemuda menyelamatkan diri mereka. Nilai ini juga
terdapat pada ayat 16 yang menerangkan bagaimana pemuda-pemuda itu berusaha mencari
tempat berlindung lalu pasrah kepada Allah atas usaha mereka untuk menyelamatkan diri dan
menjadikan Allah sebagai tempat berlindung.

Aminatul Munawwaroh (2021) dalam kajiannya Inhiraf Ma'ani Siyagh al-Amr fi Surah al-Kahfi wa
Tanfizuha fi Ta'llm al-Balaghah membincangkan tentang penyelewengan makna-makna
perintah dalam surah al-Kahfi dan perlaksanaanya dalam pengajaran ilmu retorik. Antara
kupasan ayat yang disentuh dalam kajian ini adalah berkait rapat dengan kisah ashabul kahfi.
Menurutnya, ayat 10 daripada surah al-Kahfi menerangkan perihal pemuda-pemuda ashabul
kahfi yang berjalan menuju ke gua lalu mereka berdoa dengan mengungkapkan perkataan Lls
(kurniakanlah). Pada asasnya, ungkapan al-amr menginterpretasikan maksud perintfah namun,
pengungkapan perkataan ini bermaksud doa. la satu permintaan daripada seseorang
(makhluk) kepada suatu kuasa mutlak yang berautoriti (Allah). Oleh yang demikian, ungkapan
ini bukan perintah yang ditujukan kepada Allah tetapi berbentuk doa yang diminta untuk
diperkenankan.

Rentetan daripada kajian-kajian yang telah dinyatakan, ini menunjukkan bahawa peristiwa fujuh
pemuda al-Kahfi ini masih terus dibincangkan hingga kini. Kajian Aminatul Munawwaroh (2021),
Rayyan et.al (2018) dan al-Hasuni (2016) ialah kajian yang berfokuskan kepada aspek retorik
yang mengungkapkan kepelbagaian gaya bahasa al-Quran secara khusus pada kisah ashabul

kahfi. Kgjian Rahmansyah (2020) lebih berfumpu kepada nilai-nilai murni yang tersirat di sebalik

kisah ashabul kahfi. Terdapat lompangan aspek retorik yang masih boleh diterokai lagi skop
perbicangan secara akademik melibatkan kisah ashabul kahfi ini seperti elemen material, fizikal
dan spiritual yang ferselit dalam kisah tersebut. Hal ini boleh dirungkaikan lagi menerusi disiplin
iimu retorik yang belum dirungkaikan seperti iimu bayan, ma’ani, badi’ dan lain-lain. Sehubungan
itu, kewujudan lompangan yang ada ini memberi ruang kepada penghasilan kajian baru untuk
memperhalusi saki-baki kajian ferdahulu yang telah dihasilkan.

3. Kaedah Analisis Menurut limu Retorik

Pada dasarnya, andlisis yang dilakukan ini berteraskan kepada aspek retorik yang telah digarap
oleh tokoh dan sarjana balaghah. Sehubungan itu, aspek analisis merangkumi aspek berikut:

qa) Kesesuaian Pemilihan Kosa Kata dalam Pembentukan Ungkapan (Fasahah)

Aspek fasahah merupakan aspek yang amat serius dan penting dalam kesenian ilmu
balaghah. Aspek ini berkait dengan unsur-unsur keindahan dalam perkataan dan perkaitan
antara dengan makna. Perkara ini amat mendapat perhatian hebat dalam kalangan para
sarjana balaghah terutamanya al-Jurjani (471H). Antara contoh yang dikupaskan oleh beliau
dalam perkara ini ialah perkataan J& dan Jé.

Kedua-dua perkataan tersebut mempunyai nilai makna yang sama sekiranya perkataan
tersebut tidak berada dalom ayat. Akan fetapi, apabila ia berada dalam ayat mengikut
kepada kondisi dan konteks ayat, ia membawa kepada pemilihan perkataan yang lebih tepat
antara kedua- duonyo Hal seumpama |n| dapat dilihat menerusi ayat daripada surah Hud:

d..g}ddjaj\‘ﬁir_ ’"o\ JAY\@ASJ;LA\UAACJG’_\S\ L:u.nLI dcugdd\uaj\bd.@)
Cpalldal) o 5alf 13

Maksudnya: “Dan (setelah binasanya kaum kafir itu) diperintahkan kepada bumi dan langit
dengan berkata: Wahai bumi telanlah airmu dan wahai langit berhentilah dari curahan
hujanmu. Dan (ketika itu) surutlah air serta terlaksanalah perintah (Allah) itu. Dan bahtera Nabi
Nuh itupun berhenti di atas Gunung Judi serta dingatkan (kepada kaum kafir umumnya
bahawa): Kebinasaanlah akhirnya bagi orang-orang yang zalim”. (Hud 11: 44).

Dalam konteks ayat ini, pengungkapan J# lebih menepati berbanding dengan Jé kerana
perkataan itu bersesuadian dengan kehendak ayat. Penggunaan J# dikatakan lebih sesuai
dalam struktur ayat tersebut kerana pelaku, icitu Allah fidak dapat dilihat dengan pandangan
biasa. Justeru, penggunaan kata kerja berbentuk mabni li al-majhul dalam ayat lebih tepat
diaplikasikan menurut konteks penggunaan tatabahasa Arab.

Al-Khattabi (1976) turut mengupas serba sedikit berkaitan dengan nazm yang mengungkapkan
gambaran yang bersesuaian dengan pemilihan perkataan dan makna untuk membentuk
susunan yang sempurna. Hal ini disebabkan sesuatu lafaz yang diungkapkan bukan hanya
sekadar lafaz atau makna semata-mata, bahkan dapat memberikan gambaran berkesan
kepada pembaca. Hal ini dapat dilihat menerusi surah al-Qiyamah:

W0l e ) 25 4008 206 5158 138 Adle o5 Ak e () 4y (sl GBI 4y B3R5 Y
Maksudnya: “Janganlah engkau (wahai Muhammad)-Kerana hendakkan cepat menghafaz
Quran yang diturunkan kepadamu-menggerakkan lidahmu membacanya (sebelum selesai
dibacakan kepadamu). Sesungguhnya Kamilah yang berkuasa mengumpulkan al-Quran itu
(dalam dadamu) dan menetapkan bacaannya (pada lidahmu). Oleh itu, apabila Kami telah
menyempurnakan bacaannya (kepadamu dengan perantaraan Jibril), maka bacalah menurut

bacaannya itu. Kemudian, sesungguhnya kepada Kamilah terserah urusan menjelaskan
kandungannya (yang memerlukan penjelasan)”. (al-Qiyamah 75: 16-19)

Konten daripada ayat tersebut adalah berkenaan dengan larangan ke atas Nabi Muhammad
tentang menggerakkan lidah membaca al-Quran dengan cepat sebelum ia habis dibacakan.
Ini kerana ia merupakan satu kewajipan untfuk menyempurnakan bacaan al-Quran dengan
bacaan yang baik. Baginda disifatkan sebagai seorang yang ummi iaitu tidak tahu membaca
dan menulis. Maka, apabila turunnya wahyu melalui perantaraan Jibril, baginda mendengar
wahyu yang dibacakan dan menggerakkan lidahnya untuk menyebut ayat yang didengarnya.

b) Pengungkapan Sesuatu Makna dengan Memberikan Gambaran (Taswir) Tertentu
(Bayan)
i) Isti'arah (metafora)

Dalam kesenian isti'arah ini, terdapat beberapa contoh yang telah dibincangkan dan
dikupas oleh para sarjana balaghah terdahulu antaranya al-Sakkaki (1987). Beliau memilih ayat
dari surah Hud un’ruk mengupas aspek Ish arah yang terserlah dalam oyo‘r tersebut:

d:\@}ddjaj\uis ’”°\5JA‘>(\@AJ;LA\UA@)‘5’J3\”’ &J&LAG’-‘J‘ J\L\d.ej
u.\.d\.u\e)sﬂ\/”

Maksudnya: “Dan (setelah binasanya kaum kafir itu) diperintahkan kepada bumi dan langit
dengan berkata: Wahai bumi telanlah airmu dan wahai langit berhentilah dari curahan
hujonmu. Dan (ketika itu) surutlah air serta terlaksanalah perintah (Allah) itu. Dan bahtera Nabi
Nuh itupun berhenti di atas gunung Judi serta diingatkan (kepada kaum kafir umumnya
bahawa): Kebinasaanlah akhirnya bagi orang-orang yang zalim” (Hud 11: 44).

Berdasarkan ayat ini, Allah berbicara kepada bumi melalui ungkapan yang berbunyi ual b
(wahai bumi). Konsep isti'arah digunakan di sini bagi menyerlahkan gambaran berbicara atau
bercakap dengan bumi. Kemudian, dipinjamkan perkataan menelan yang menunjukkan proses
daya tarikan pada sesuatu yang dimakan apabila ditelan. Seterusnya, perkataan air dan
makanan dipinjam menerusi ungkapan isti'arah bi al-kinayah kerana terdapat persamaan yang
wujud antara kedua-duanya. Air dapat menguatkan bumi untuk menyuburkan lagi tumbuh-
tumbuhan sebagaimana makanan dapat menguatkan pemakannya. Oleh itu, petanda bagi
isticarah yang zahir terletak pada lafaz 4 (telanlah) kerana penggunaan lafaz tersebut adalah
untuk makanan atau sesuatu yang ditelan bukannya pada air.

c) Kesesuaian Pemilihan Unsur Morfologi dan Sintaksis dalam Pembentukan Ungkapan
(Ma’ani)
i) Al-Taqdim wa al-Ta’khir (mendahulukan dan mengakhirkan)

Dalam aspek ma’ani pula, pengungkapan sesuatu lafaz dapat diperhalusi dalam usaha
merungkaikan keindahan maksud di sebalik lafaz tersebut. Antara aspek keindahan yang dapat
diperhatikan ialah al-tfagdim wa al-ta’khir sebagaimana dikupas oleh al-Zamakhshari (1998)
dalam surah al-Fatihah:

Gpailad A 5 Ml A
Maksudnya: “Engkaulah sahaja (Ya Allah) Yang Kami sembah dan kepada Engkaulah sahaja
kami memohon pertolongan” (al-Fatihah 1: 5).

Menerusi ayat tersebut, al-Zamakhshari (1998) menyebut bahawa aspek al-tagdim wa al-ta’khir
yang tertera ialah pada ungkapan d4 (maf'ul). Apabila maf'ul tersebut didahulukan di
hadapan ia membawa makna ikhtisas (pengkhususan) dan bermaksud bahawa manusia hanya
menyembah kepada Allah sahaja dan fidak menyembah selainNya. Begitu juga hanya kepada
Allah sahaja manusia meminta pertolongan. Jika dilihat dari sudut yang lain, al-fagdim yang
berlaku ini bersesuaian dengan konteks susunan perkataan. Sekiranya ayat ini diungkapkan s
inilds ia tidaklah menyerlahkan keserasian rima pada huruf yang sama di hujungnya iaitu huruf
nun. Oleh yang demikian, kewujudan aspek al-fagdim ini bukan sekadar membawa kepada
pengkhususan semata-mata, malah turut memelihara keserasian lafaz dalam ayat.

i) Uslub al-Insha’iyyah

Pengungkapan sesuatu lafaz atau perkataan menerusi aspek uslub al-insha’iyyah amat
mempengaruhi maksud yang tersirat di sebalik sesuatu ayat. Gaya bahasa ini terbahagi kepada
dua bahagian iaitu insha’ talabi dan ghayr talabi. la mempunyai gaya bahasa tersendiri
antaranya istiftham (pertanyaan) yang dihuraikan oleh al-Jurjani (471H) sepertimana termaktub
dalam surah al-Taubah: . . . ‘s .

CISE3Al 5 (e lalal 5 a5 385 25405 e 5 7 59 0 538 aedd (he Gl L 26305 Al
Maksudnya: “Bukankah telah datang kepada mereka berita orang-orang yang terdahulu
daripada mereka iaitu kaum Nabi Nuh dan Aad dan Thamud dan kaum Nabi Ibrahim dan
penduduk negeri Madyan serta negeri-negeri yang telah dibinasakan?” (al-Taubah 9: 70).

Beliau menyebut bahawa gaya bahasa pertanyaan yang tertera dalam ayat ini ialah berbentuk
ketetapan (<) dan ia menggalakkan diri sendiri supaya mengambil pengajaran daripada ayat
tersebut. Pertanyaan yang diagjukan dalom ayat ialah satu bentuk pertanyaan berunsurkan
ketetapan dan celaan. la ditujukan kepada golongan kafir dan munafig pada zaman Nabi
Muhammad dengan menyebutkan kepada mereka kaum-kaum dari kalangan umat terdahulu
sebelum mereka yang telah sesat serta kufur ingkar. Kisah-kisah umat terdahulu tfelah
disampaikan kepada golongan kafir dan juga munafiq pada zaman Nabi Muhammad. Justeru,
gaya bahasa pertanyaan ini disebut istitham fagriri yang ia merujuk kepada penutur yang
menyampaikan persoalan yang ditimbulkan itu dengan penuh pengakuan, ketetapan dan
pengiktirafan dengan apa yang diketahuinya.

iiii) Al-Tankir (umum/tidak spesifik)

Beralih kepada al-tankir pula, Abadi (2005) menyebut bahawa al-tankir atau nakirah
berasal daripada perkataan 38 yang bererti samar-samar. 38 335 bermaksud lelaki yang samar-
samar, tidak dikenali. Ibn Manzur (1996) menyebut bahawa al-tankir berasal daripada perkataan
S5 yang bererti samar-samar. Manakala 558 bermaksud mengubah sesuatu kepada yang tidak
diketahui.

Abbas (1997) menjelaskan bahawa al-tankir merujuk kepada sesuatu yang tidak spesifik atau
umum dan fungsinya terserlah apabila ia berada dalam sesuatu konteks ayat. Konteks sesuatu
ayat menyerlahkan fungsi al-tankir bagi sesuatu perkataan dalam ayat.

4, Metodologi

Kajian ini kgjian kualitatif bersifat analisis tekstual dengan berteraskan al-Quran sebagai
korpus utama dalam mengenal pasti dan menganadalisis teks ayat-ayat al-Quran yang berkaitan
dengan topik. Penelitian difokuskan kepada al-Quran dalam mengenalpasti ayat-ayat berkait
rapat dengan kisah ashabul kahfi dan ia dikumpulkan menerusi beberapa peringkat. Pertama,

ayat-ayat melibatkan kisah ashabul kahfi dikenalpasti dalam al-Quran dan terdapat surah yang
memperincikannya. la dapat dilihat menerusi surah al-Kahfi bermula ayat 9 hingga 26. Peringkat

kedua ialah mengesahkan kisah tersebut melalui beberapa pengkajian yang telah direalisasikan
seperti al-Jaza'iri (2002) Dakhil (2003), al-Maijlisi (2007), al-Janbaz (2008) dan Ahmad Farid (2008).

Kemudian, ayat-ayat tersebut diperhalusi pencerahannya dari sudut tafsiran al-Quran bagi
melihat perbincangan yang berkaitan. Peringkat seterusnya melibatkan kupasan dari aspek
retorik bagi menghuraikan elemen fizikal dan spirifual di sebalik ayat-ayat tersebut. Oleh yang
demikian, analisis tersebut bersandarkan kepada ilmu retorik yang disusun oleh al-Jurjani (1991)
merangkumi iimu ma’ani, bayan dan badi’. Andlisis yang disusun ini bergantung kepada
beberapa perkara antaranya tatabahasa, kajian linguistik dan sastera. Oleh itu, apabila unsur-
unsur ini diperlukan, ia dihuraikan secara bersesuaian mengikut struktur dan kontekstual ayat.

5. Dapatan dan Perbincangan

Hasil penelitian tferhadap ayat 9 hingga 26 dari surah al-Kahfi mendapati bahawa
terdapat elemen fizikal dan spiritual yang boleh dikaitkan antara satu sama lain. Ini
memperlihatkan satu keseimbangan antara kedua-dua elemen di sebalik kisah ashabul kahfi ini.
Kupasan aspek retorik berkaitan elemen tersebut boleh dihuraikan dalam ayat-ayat berikut:

i. Ayat 13

(55 £ALS 33 agd s | bale & 24 Gl bl e fadi B
Maksudnya: “Kami ceritakan kepadamu (wahai Muhammad) perihal mereka dengan benar;
sesungguhnya mereka itu orang-orang muda yang beriman kepada Tuhan mereka, dan kami
tambahi mereka dengan hidayah petunjuk”. (al-Kahfi 18: 13).

a. Nazm

Ayat al-Quran ini memperlihatkan dua gandingan perkataan yang boleh dibincangkan
secara halus elemen fizikal dan spiritual di sebaliknya. la merujuk kepada perkataan fityah
(orang-orang muda) dan huda (hidayah petunjuk). Memetik pandangan Ashur (2001), beliau
ada menyebut bahawa perkataan fityah (orang-orang muda) dalom ayat merujuk kepada
pemuda beriman dan soleh. Berteraskan pandangan ini, dapat dinyatakan bahawa pemuda
dalam ayat ini ialah para pemuda yang mempunyai kesempurnaan kekuatan fizikal. Kekuatan
ini menunjukkan pemuda-pemuda ini memiliki tubuh badan yang sempurna serta kesempurnaan
pancaindera. Ini bermakna kesempurnaan jasmani dan pancaindera menggambarkan
keperibadian pemuda yang memiliki kewarasan akal fikiran.

Oleh yang demikian, kesempurnaan fizikal yang diperlihatkan ini mengajar pembaca kepada
memupuk sifat memanfaatkan kesempurnaan iman menggunakan segala fizikal tubuh badan
yang dimiliki. Setiap anggota fizikal manusia dapat memanfaatkan kepada pengabdian dan
penghayatan terhadap pengibadatan kepada Allah. Begitulah pemanfaatan fizikal yang dapat
dipupuk dan diterapkan dalam diri dalam usaha mencapai kesempurnaan iman yang kental.

Berdasarkan perspektif spiritual pula, hal ini dapat dilihat pada perkataan huda (hidayah
petunjuk). la bukan semata-mata bermaksud hidayah petunjuk sahaja. Malah, gambaran
hidayah dan petunjuk dalam ayat ini mencernakan satu nilai pendidikan yang seharusnya
disemai pada jiwa anak-anak muda dalaom masyarakat. Kekuatan iman yang dicoretkan ini
menggambarkan jiwa pemuda yang lazimnya hidup dengan penuh material, kebendaan,
hedonisme, kemewahan dan sebagainya tetapi mampu meninggalkan semuanya demi

menggenggam erat kekuatan iman yang terpaut dalam jiwa. Petunjuk ini juga menjadi
panduan kepada anak muda masa kini agar menyemai dalam diri sifat cintakan akhirat
melebihi cinta kepada dunia. la sebagai galakan dan anjakan paradigma untuk berlumba-
lumba mengejar kesempurnaan iman.

Kesimpulannya, elemen fizikal dan spiritual yang digariskan menerusi jalinan perkataan fityah
dan huda sebenarnya menghuraikan satu mesej yang cukup positif dan sinonim dalam
kehidupan orang-orang beriman untuk diteriemahkan dalam penghayatan hidup. Mesej yang
disampaikan dalam ayat ini juga mengajar orang-orang muda supaya memahami perjalanan
hidup di usia muda akan senfiasa diuji dengan cabaran, dugaan dan perjalanan hidup yang
jauh lebih penuh mencabar dalam usaha mengecapi kekuatan iman yang hakiki.

ii. Ayat 14

G 4d5d (e 3830 0l m HY1 5 ol Slalal) Sy L 1 5MG8 1 548 3) gy ol8 e Uil
Maksudnya: “ Dan Kami kuatkan hati mereka (dengan kesabaran dan keberanian), semasa
mereka bangun (menegaskan tauhid) lalu berkata: “Tuhan kami ialah Tuhan yang mencipta
dan mentadbirkan langit dan bumi; kami tidak sekali-kali akan menyembah Tuhan yang lain
daripadanya” (al-Kahfi 18: 14).

a. Isti'arah

Ayat ini dimulakan dengan gaya bahasa isti’arah menerusi ungkapan ayat r«e-ljlﬂ ke Gl
(Kami kuatkan hati mereka). Ungkapan ini menyerlahkan gambaran estetika berhubungkait
kekuatan hati yang diterjemahkan dalam bentuk abstrak kepada abstrak. Ungkapan tersebut
pada asalnya bermaksud ‘kami ikatkan hati mereka’ dan maksud tersebut dinukilkan kepada
‘kami kuatkan' membawa kepada pembaca untuk merenungi kekuatan hati para pemuda al-
kahfi yang telah diikat sekuat-kuatnya atau erat dengan tali atau sesuatu yang kuat. Kekuatan
yang mengikat hati-hati tersebut ialah kekuatan iman. Kekuatan hati yang terikat ini simbolik
kepada kekuatan fizikal jasad tubuh badan kerana hati ialah raja kepada seluruh anggota
badan manusia. Inilah elemen spiritual yang ditonjolkan menerusi ungkapan ayat tersebut
sepertimana pandangan Jalil (2016) mengatakan hati ialah spiritual iaitu sesuatu yang bersifat
halus dan juga bersifat ketuhanan.

Elemen fizikal dapat diperhalusi pada ungkapan 1sl& ) sé (mereka bangun lalu berkata) yang
menunjukkan kesinambungan daripada kekuatan hati. Keadoan pemuda-pemuda yang
dipaparkan ini menerangkan keadaan mereka yang bangun lalu berkata dengan penuh tekad
dan yakin. Dalam hal ini, dua anggota fizikal dapat dilihat iaitu kaki dan mulut. Jika diperhatikan
pada ungkapan tersebut, terdapat partikel Fa' antara dua kata kerja tersebut yang menjelaskan
perbuatan bangun dan berkata ialah dua tindakan refleksi rentetan dari kekuatan hati yang
diikat dengan keimanan. Sekiranya partikel Fa’ digantikan dengan partikel Wau, ia menunjukkan
dua perbuatan berlaku serantak icitu bangun dan berkata dalam satu masa. Situasi tersebut
tidak menggambarkan kekuatan sebenar pemuda-pemuda al-Kahfi ini. Justifikasi pemilihan
partikel Fa’ dalom ungkapan ayat tersebut merungkaikan tiga kekuatan. Pertama, kekuatan
iman. Kedua, kekuatan para pemuda bangun dan ketiga, keupayaan untuk mengungkapkan
kebenaran. Sinergi ini membuktikan bahawa kekuatan spiritual ialah tunjang kepada kekuatan
fizikal dan kedua-duanya saling memerlukan serta amat bersangkutan.

Keseimbangan yang terserlah ini dapat diamati pada dua elemen. Pertama, elemen spiritual
menjelaskan perihal pemuda-pemuda tersebut mempunyai hati yang suci bersin dari sebarang
kekotoran akidah dan penyembahan menyeleweng. Kesucian hati ini membentuk kekuatan
rohani yang kental serta dihiasi ketebalan iman yang utuh. Jelas bahawa dalam hati para

pemuda al-Kahfi ini tidak terdetik tuhan yang lain melainkan Allah. Kedua, elemen fizikal yang
ditonjolkan dalam ayat mencerminkan dua anggota badan icitu kaki dan mulut. Kedua-dua
mencerminkan sahsiah para pemuda tersebut tidak akan sesekali meletakkan kaki ke bumi untuk
menyembah berhala dan tidak sesekali mengungkapkan mulut mereka dengan tuhan lain selain
Allah. Kesimpulannya, ayat ini memperlihatkan satu keseimbangan elemen fizikal dan juga
spiritual iaitu rohani dan jasmani. Unsur spirit dalam diri menjadi kekuatan semangat yang lahir
dari lubuk sanubari lalu melonjak fizikal untuk bertindak dengan lebih rasional.

iii. Ayat 15 . \ )
o Ol agile Gal Y 3 aglle 4050 (e ) 9230 Bh 3 ¢V 5a
Maksudnya: “(Mereka berkata pula sesama sendiri): “Kaum kita itu menyembah beberapa

tuhan yang lain dari Allah; sepatutnya mereka mengemukakan keterangan yang nyata yang
membuktikan ketuhanan makhluk-makhluk yang mereka sembah itu2” (al-Kahfi 18: 15).

a. Al-Taqdim wa Al-Ta’khir

Aspek al-tagdim wa al-ta’khir ini dapat dilihat pada perkataan 452 G« (yang lain dari
Allah) dan 4dle (tuhan). Kedua-dua perkataan ini mempunyai perubahan kedudukan dalam
ayat tersebut dan asal kedudukannya ialah perkataan 4¢lls (tuhan) dahulu kemudian disusuli
perkataan 452« (yang lain dari Allah). Perubahan kedudukan perkataan ini disebut sebagai al-
tagdim wa al-ta’khir dan ia turut mempengaruhi pemahaman tersirat di sebalik ayat.

Dalom hal ini, perkataan 435 (« (yang lain dari Allah) didahulukan dalom ayat kerana ia
bertujuan menunjukkan gambaran raja dan kaum pada ketika itu lebih taksub terhadap satu
penyembahan selain Allah. Sifat taksub tersebut melambangkan kekuatan spiritual mereka yang
kuat rentetan daripada penyembahan selain Allah walhal penyembahan dan kepercayaan itu
menyimpang dari kebenaran. Sebagaimana dinyatakan oleh al-Janbaz (2008), kerajaan yang
memerintah pada ketika itu telah menjadikan berhala-berhala sebagai penyembahan dan
kebenaran tidok ada bersama mereka. Justeru, infipati yang dapat diambil ialah kepercayaan
dan keyakinan terhadap tuhan yang satu perlu disemaikan dalam diri khususnya orang-orang
beriman supaya akidah dan keimanan tidak terpesong. Demikianlah elemen spiritual yang ingin
dipaparkan menerusi ayat 15 ini.

b. Nazm

Berdasarkan ayat 15 tersebut, terdapat gandingan kata kerja yang menjadi fokus
perbincangan iaitu 1533 (mereka menyembah) dan st (mereka mengemukakan). Dua kata
kerja berbeza dijalinkan dalam satu ayat iaitu kata kerja madhi dan kata kerja mudhari’. Secara
teorinya, al-Samirra’i (2007) menyatakan bahawa kebanyakan pakar bahasa menyebut kata
kerja dikaitkan dengan perbuatan yang terus dilakukan berulang secara berterusan. Namun, ia
melibatkan aspek masa, iaitu perbuatan yang telah berlaku dikaitkan dengan kata kerja madhi
manakala perbuatan yang sedang dan akan berloku pula dikaitkan dengan kata kerja
mudhari’.

Pertama, kata kerja 15333 menerangkan bahawa pemuda ashabul kahfi ini telah hidup pada
satu fitnah zaman permintahan yang terpesong akidah dan kepercayaan dari kebenaran. Kaum
yang hidup keftika itu telah menjadikan berhala-berhala sebagai penyembahan dalam hidup
dan menafikan penyembahan Allah yang Esa. Sedangkan fujuh pemuda tersebut telah
mengamalkan penyembahan yang benar iaitu keimanan kepada Allah. Kedua, kata kerja o5l
dikaitkan dengan kemuncak keadaan apabila diminta untuk mengemukakan bukti serta hujah

kebenaran penyembahan berhala yang dilakukan namun, tidak dapat dibuktikan. Oleh itu,
jalinan kedua-dua kata kerja tersebut menunjukkan kekuatan fizikal dalam melaksanakan ritual
penyembahan berhala secara zahir. Kekuatan tersebut terbantut apabila tidak mempunyai
kekuatan hujah bernas mempertahankan amalan penyembahan berhala. Akhirnya, keadaan ini
memaksa pemuda ashabul kahfi ini meninggalkan kaum mereka yang sesat. Ini menjelaskan
bahawa kebenaran tidak dapat dipertahankan atau dibuktikan sekiranya ia bertitik tolak
daripada kebatilan dan kesesatan yang nyata.

Kesimpulannya, gaya bahasa al-fagdim wa al-ta’khir dan struktur gandingan kata kerja ini
membawa kepada pengamatan dan pemurnian dalam diri icitu penyembahan yang sesaf
tidak akan memandu diri ke arah kebenaran. Sungguhpun kekuatan spiritual dan fizikal dalam
diri kuat terhadap sesuatu akidah, kepercayaan dan perlaksanaan bertentangan seperti ajaran
sesat, fahaman sesat dan seumpamanya, kebenarannya tidak akan sesekali muncul kerana hal
ini berfunaskan kebatilan dan kesesatan. Hakikat keimanan yang sebenar hanyalah berteraskan
sumber keimanan dan kekuatan rohani yang benar. Perkara ini akan mendukung jasmani serta
fizikal penganutnya kepada kebenaran yang nyata.

iv. Ayat 16

Maksudnya: “Dan oleh sebab kamu felah mengasingkan diri dari mereka dan dari apa yang
mereka sembah yang lain dari Allah, maka pergilah kamu berlindung di gua itu, supaya Tuhan
kamu melimpahkan dari rahmatnya kepada kamu, dan menyediakan kemudahan-kemudahan
untuk (menjayakan) urusan kamu dengan memberikan bantuan yang berguna” (al-Kahfi 18: 16).

a. al-Insya’ al-Talabi

Berpandukan ayat di atas, terdapat satu gaya bahasa yang menyerlahkan lagi elemen
spiritual dalam ayat iaitu al-insya’ al-talabi. Abbas (1997) menyebut bahawa gaya bahasa al-
insya’ al-talabi terdiri daripada lima unsur gaya bahasa dan antaranya gaya bahasa al-amr
(perintah). Gaya bahasa al-amr ini pada asasnya ialah satu perintah berbentuk autoriti.

Dalam hal ini, gaya bahasa al-amr tersebut dapat dilihat pada perkataan 1 (pergilah kamu)
dalam ayat. Namun, gaya bahasa tersebut fidak menginterpretasikan maksud perintah atau
arahan. Sebaliknya, ia membawa maksud lain icitu alirsyad (petunjuk) sebagaimana disebut
oleh al-Hashimi (2008) bahawa salah satu daripada makna gaya bahasa al-amr ialah al-irsyad
(petunjuk). Oleh yang demikian, perkataan sl (pergilah kamu) dalam konteks ayat 16 ini
sebenarnya menerangkan ia satu petunjuk yang diberikan oleh Allah kepada para pemuda al-
Kahfi tersebut. Ayat tersebut seolah-olah ada satu suara bisikan yang menusuk ke hati dan
menggerakkan mereka untuk pergi ke gua untuk mencari tempat perlindungan. Sehubungan
itu, konsep spiritual yang diteriemahkan melalui gaya bahasa perintah ini membawa pembaca
kepada menghayati erti jiwa yang suci nurani dan terpelihara daripada palitan kekufuran serta
pendustaan tuhan. Hati ialah raja segala anggota badan dan memiliki hati yang suci murni ialah
satu anugerah dari Allah kepada hamba-hamba-Nya yang terpilin.

Ini kerana hati yang bersin dari tompokan hitam kekotoran dan kekufuran tidak akan sesekali
mendustakan Allah. Hikmah di sebalik peristiwa yang berlaku pada pemuda-pemuda al-Kahfi ini
mengajar manusia dan pembaca sekalian kepada usaha menyucikan sekeping hati dan
mendidik hati supaya berusaha mencari petunjuk kebenaran yang diredhai. Hati yang suci akan

senfiasa diberikan kekuatan rohani dan spiritual yang mampu menyelamatkan diri sendiri
daripada terjebak ke lembah pendustaan serta mensyirikkan Allah.

b. Pemilihan perkataan

Aspek pemilihan perkataan yang menjadi fokus dalam ayat ini merujuk kepada
perkataan al-kahfi (gua). Ungkapan daripada ayat 16 ini menyebut “maka pergilah kamu
berlindung di gua ifu”. Perkataan gua dalam struktur ayat ini menjadi simbolik kepada aspek
fizikal terhadap situasi yang berlaku kepada pemuda-pemuda tersebut.

Terdapat beberapa faktor yang boleh kira sebagai asbab kepada pemilihan gua ini. Perfama,
keadaan fizikal gua tersebut yang mampu menjadi tempat perlindungan sementara bagi
pemuda-pemuda al-Kahfi tersebut. Rupa bentuk tanah dalom gua yang agak terbentang,
luaran gua adalah tertutup dan tiada kawasan berlubang serta pintu masuk gua yang tidak
begitu besar membolehkan ketujuh-tujuh pemuda berselindung di dalamnya dengan selamat.
Ini furut dinyatakan dalam ayat 17 doripodo surah al-Kahfi:

Aas3ad dag

Maksudnya: “Sedang mereka berada dalam satu lapangan gua itu” (al-Kahfi 18: 17).

Kedua, dari perspektif keselamatan pula dapat dilihat fungsi anjing yang ada bersama ketujuh-
tujuh pemuda tersebut. Keberadaan anjing di luar gua, icitu di hadapan pintfu gua menjadikan
keselamatan para pemuda itu terjomin daripada ancaman atau serangan sesiapa sahaja yang
melalui kawasan gua tersebut. Hikmah kewujudan anjing di hadapan pintu gua ini secara
teorinya berperanan sebagai penjaga pintu gua. Seolah-olah anjing itu berkomunikasi untuk
mengawasi keselematan tuannya. Praktikalnya, ia memberi kesan kepada sesiapa sahaja yang
melalui kawasan gua kerana nampak seperti seolah-olah anjing itu marah atau berang apabila
kawasannya diganggu. Lantas, ia menimbulkan rasa ketakutan kepada sesiapa yang berada di
kawasan gua don perkcro |n| dueloskon dolom oyof 18

Maksudnya: “Sedong onjmg mereka menghulurkon duo kaki deponnyo deko’r pln’ru guo, JIkO

engkau melihat mereka, tentuloh engkau akan berpaling melarikan diri dari mereka, dan
tentulah engkau akan merasa sepenuh-penuh gerun takut kepada mereka” (al-Kahfi 18: 18).

Kesimpulannya, hubungkait elemen fizikal dan spiritual dalam ayat 16 ini menunjukkan kekuatan
fizikal sesuatu kawasan dan juga kekuatan petunjuk yang disematkan dalam diri para pemuda
tersebut. Kekuatan yang diserlahkan ini ialah perancangan strategik Allah yang licik untuk
memelihara hamba-hamba-Nya yang kental hati dan jiwanya dalam memelihara iman.

v. Ayat 19

el 2851508 250 i 3l Lo W 1508 T 28 238 6 08 24 \}J;wegugdhsj
“’M\Q\a&éﬂj}ieﬂli\\ \BV@AAZJLA::

Maksudnya: “Dan demikianlah pula Kami bangkitkan mereka (dari fidurnya), supaya mereka
bertanya —tanyaan sesama sendiri. Salah seorang di antaranya bertanya: “Berapa lama kamu
tidure (Sebahagian dari) mereka menjawab: “Kita telah tidur selama sehari atau sebahagian
dari sehari”. (Sebahagian lagi dari) mereka berkata: “Tuhan kamu lebih mengetahui tentang
lamanya kamu tidur; sekarang utuslah salah seorang daripada kamu membawa wang perak
kamu ke bandar” (al-Kahfi 18: 19).

a. Al-Tankir

Dalam ayat ini, elemen dapat diperhalusi al-tankir pada perkataan J& (salah seorang
bertanya. Perkataan ini ditampilkan kepada bentuk al-fankir atau nakirah dalam ayat
membawa maksud umum. Umum yang dimaksudkan dalam konteks ayat merujuk kepada salah
seorang pemuda daripada pemuda-pemuda al-Kahfi tersebut dan tidak dispesifikkan siapa
pemuda ifu. Justeru, apa yang ingin dinyatakan dari sudut situasi yang berlaku antara sesama
pemuda tersebut ialah keadaan fizikal mereka yang bangun setfelah difidurkan selama 309
tahun.

Keadaan fizikal dan rupa paras mereka jauh sama sekali dalam tidak berubah. Mereka tidak fua
dan kulit mereka juga tidak reput serta warna rambut tidak berubah. Hal ini dijelaskan oleh lbon
Kathir (1998) bahawa mereka dibangunkan dalam keadaan yang sihat fubuh badan, rambut
dan penglihatan tidak hilang selepas 309 tahun. Hakikatnya, situasi yang dinukilkan ini mengajar
manusia bahawa kekuatan fizikal fubuh badan datang dari Allah. Segala kesihatan, sakit dan
sebagainya datang dari Allah dan manusia tfidak sesekali mampu untuk mencipta dan
mengawal kecantikan serta kesihatan rupa paras fizikal. Dengan teknologi kecanggihan yang
ada pada era kontemporari ini, tiada teknologi dan produk kesihatan dapat menjadikan rupa
paras dan fizikal manusia kekal dalam tempoh masa yang lama atau bersifat anti penuaan
sepertimana digambarkan dalam peristiwa pemuda al-Kahfi ini.

b. Al-Istiftham

Beralih kepada perspektif spiritual, ia dapat diperhatikan pada jowapan para pemuda
tersebut ternadap persoalan yang diajukan menerusi ungkapan Vil &£ (Berapa lama kamu tidur).
Maka, jowapan yang dikemukakan oleh mereka dalam ayat 19 ini menggambarkan keyakinan
dalam diri pemuda-pemuda tfersebut. Nilai keyakinan yang ditayangkan ini melambangkan
kekuatan akidah yang kukuh tersemat dalam diri.

Keyakinan yang utuh ini lahir daripada hati nurani dan akal pemikiran tajam dalam diri para
pemuda fersebut. Keyakinan dan akal pemikiran tajom dapat diihat pada jawapan yang
diungkapkan oleh sesama para pemuda tersebut. Ini mengajar manusia dan para pembaca
kepada menghayati dan mempraktikkan sikap positif yang ditonjolkan para pemuda al-Kahfi.
Pertama, sikap positif ini mengajar manusia supaya berfikir secara waras dan rasional sebelum
mengeluarkan hujah dan kata-kata. Kedua, sikap positif ini mengajar supaya menanamkan rasa
keyakinan diri ketika mengeluarkan hujoh dan kata-kata. Kato-kata positif yang diungkapkan
simbolik kepada ketajoman akal dan minda manusia.

Kesimpulannya, jalinan elemen fizikal dan spiritual pada ayat 19 ini menyerlahkan keseimbangan
yang membentuk kualiti kehidupan yang perlu diterapkan dalam diri. Fizikal yang ditampilkan
pada ayat ini berbentuk kesihatan fizikal manakala spiritual yang dipamerkan pula berupa
keyakinan diri dan ketajaman akal pemikiran. Gabungan dua elemen ini membentuk kehidupan
yang sihat dan berkudaliti untuk menjalankan kehidupan dan ibadah kepadaNya.

6. Kesimpulan

Dalam perbincangan terhadap ayat-ayat dari surah al-Kahfi yang telah diketengahkan,
dapat diperhatikan elemen-elemen fizikal dan spiritual yang terungkai di sebalik ayat tersebut.
Kedua-dua elemen ini saling berkait antara satu sama lain dalam menyampaikan isi kandungan
mesej untuk direnungi dan dihayati bersama.

Natijahnya, dapat difahami kisah pemuda al-Kahfi ini bukanlah satu kisah dongeng atau mitos
semata-mata. Bahkan, ia juga bukan hasil tulisan karyawan yang direka oleh manusia atau
mana-mana pihak ssumpama dengannya. Hakikatnya, peristiwa ashabul kahfi ini membuktikan
safu kebenaran yang dijanjikan kepada manusia di alam ini tentang kehidupan semula yang
dibangkitkan iaitu akhirat. Setiap yang bernyawa pasti mati dan perjalanan kehidupan selepas
itu akan bersilih ganti dengan perjalanan hidup yang jauh lebih baru hingga kebangkitan satu
hari yang dijanjikan icitu alam akhirat. Berbekalkan kekuatan fizikal, rohani, jasmani, akal dan
intelek ketika hidup di dunia ini menjadi bekalan kepada perjalanan ke alam yang seterusnya.

Sehubungan itu, input yang diperoleh dari perbahasan terhadap ayat-ayat berkaitan kisah
ashabul kahfi ini meliputi aspek kesempurnaan fizikal dan iman dalam kehidupan, keyakinan diri
dalam kebenaran, kekuatan fizikal terhadap amalan ritual ibadah, kekuatan aspek keselamatan
fizikal dan kekuatan kualiti kehidupan. Semua aspek yang dinyatakan ini tfuntasnya berhubung
kait dengan kekuatan aspek fizikal dan spiritual yang telah dirakamkan dalom ayat-ayat dari
surah al-Kahfi tersebut. Dengan ada pencerahan ini, semoga ia menjadi satu pedoman dan
anjakan paradigma dalom diri untuk meningkatkan kualiti mutu kehidupan di dunia sebagai
bekalan untuk perjalanan akhirat sana.

